Урок па курсу «Мая Радзiма - Беларусь»
Тэма: Пад сценамі старажытных замкаў
Мэта: паказаць ролю замкаў як буйных і добра ўмацаваных пунктаў абароны ад ворагаў.
Задачы: 

· сфармаваць агульнае ўяўленне аб старажытных замках Беларусі, пазнаёміць з іх галоўным прызначэннем, знешнім выглядам, а таксама з сучасным станам замкаў; 

· развіваць цікавасць да мінулага нашага краю, уменне вылучаць галоўнае ў матэрыяле; 

· выхоўваць цікавасць да гістарычнага мінулага беларускай зямлі, павагу да нашых продкаў, якія ўзводзілі такія велічныя збудаванні для абароны свайго краю ад ворагаў.
Афармленне класнай дошкі:

	Тэма: Пад сценамі старажытных замкаў

	Паняццi:

замак

вежа

герса

экспанат

Карта


	План:

1. Прызначэнне замкаў

2. Лiдскi i Крэўскi замкi

3. Сынкавiцкая царква
4. Гродзенскі замак
5. Замкi ў Мiры, Нясвiжы, Гальшанах 

Схема маршруту:

	Iмёны:
Гедымiн

Вiтаўт

Ягайла

Радзiвiлы

Ільінічы
Праблемнае пытанне:

чаму большасць замкаў узводзiлася на межах краiны?

Малюнак замка


Ход урока:

1.  Арганізацыйны момант: 
      Уступнае слова (задачы ўрока)
-Сёння мы з вамі працягнем гiстарычнае падарожжа па старажытных беларускiх гарадах. Мы паспрабуем знайсцi новыя звесткi пра тое, як жылi нашыя продкi, паспрабуем уявiць, як выглядалi беларускiя гарады ў часы ВКЛ, чым яны адрознiвалiся ад сучасных i чаму.

-Але спачатку паспрабуем узгадаць, што мы ўжо ведаем пра гарады тых часоў.
2. Праверка дамашняга задання па тэме «Адкуль пайшлi назвы беларускiх гарадоў»
а) работа ў групах ( слайд 3)
  - Працаваць мы будзем у групах.Кожная група будзе выконваць сваё заданне. Па майму сігналу свае заданні вы перадаеце для праверкі ў суседнюю групу.За кожнае заданне вы атрымліваеце 1 бал.

I. Група працуе з фiлвордам (дадатак 1)
II. Група працуе са стужкай часу. Неабходна вызначыць храналагiчную паслядоўнасць узнiкнення беларускiх гарадоў i прыклеiць iх назвы да стужкi часу. (дадатак 2)
III.Група працуе на інтэрактыўнай дошцы. Трэба суаднесці назву горада з яго гербам (слайд 4)
(!!! Сiгнал настаўнiка абвяшчае пераход да этапу праверкi. Выкананыя заданнi перадаюцца ў суседнюю групу для праверкi)
б) тэст па тэме «Адкуль пайшлi назвы беларускiх гарадоў»

- Малайцы! З гэтым заданнем справіліся. Яшчэ я для вас падрыхтавала тэст па вывучанай тэме. 
Перад тым, як адказваць на пытаннi тэсту, паслухайце, як будзе ацэньвацца гэтае заданне. Тэст складаецца з пяцi пытанняў. Кожнае пытанне каштуе 1 бал.
1. Самым старажытным беларускiм горадам лiчыцца:
а) Тураў;

б) Мiнск;

в) Полацк.

2. Паходжанне назвы якога горада звязана з легендай пра Машэку:

а) Магiлёва;

б) Навагрудка;

в) Оршы?
3. Якi горад быў першай сталiцай ВКЛ:

а) Тураў;                в) Полацк;

б) Мiнск;                г) Навагрудак?
4. Якi з гэтых гарадоў стаяў на водным шляху «з варагаў у грэкi»:

а) Вiцебск;

б) Мiнск;

в) Гродна?
5. Якiя з пералiчаных гарадоў знаходзяцца у Гродзенскай вобласцi:

а) Кобрын, Пiнск;

б) Слонiм, Навагрудак, Ваўкавыск, Лiда;

в) Полацк, Орша;

г) Слуцк, Нясвiж, Барысаў?
Фізкультхвілінка.
- А цяпер крышачку адпачнём. 
Устаньце, калі ласка. Калі вы пачуеце назву беларускага горада, вам трэба прысесці, калі іншую назву – стаяць.

Выкарыстоўваюцца наступныя назвы: Мінск, Вільнюс, Тураў, Нарач, Брэст, Навагрудак, Кіеў, Полацк, Польшча, Зах.Дзвіна, Жодзіна, Масква, Нёман, Вiцебск, Прыпяць, Гродна, Свіцязь, Ліда, Орша, Сож, Ваўкавыск і інш.

- Уся ўвага на экран. Вочкамі вам неабходна прасачыць як рухаецца чароўны шарык.
3. Новы матэрыял
а) уступная гутарка
- Ведаеце, калi на папярэднiм уроку мы з вамi размаўлялi пра старажытныя беларускiя гарады, мне захацелася паглядзець у тлумачальным слоўнiку дакладнае значэнне слова «горад». I вось я знайшла два тлумачэння.(слайд 5) 
Горад - буйны населены пункт, адмiнiстрацыйны, прамысловы, гандлёвы i культурны цэнтр.
Горад - населенае месца, абгароджанае i ўмацаванае сцяной.

- Якое з азначэнняў апiсвае сучасны горад, а якое вяртае нас у мiнулае i адлюстроўвае пункт гледжання гiсторыкаў (…).
- Як вы лiчыце, цi адрознiвалiся старажытныя гарады ад сучасных?(…)

- Чаму вакол гарадоў будавалi ўмацаваныя сцены (спачатку драўляныя, а пазней мураваныя)? (…)

-  З цягам часу гэтыя сцены пераўтварылiся ў больш складаныя пабудовы. Можна сказаць, што адбылася эвалюцыя абарончых збудаванняў i з'явiлiся замкi.
- А што такое замак? Каб адказаць на гэта пытанне, звернемся да слоўніка. ( Замак - добра ўмацаванае збудаванне, прыстасаванае да працяглай абароны.) (слайд 6)
- Старажытныя замкі… Шмат таямніц захоўваюць гэтыя будынкі.Сёння на ўроку мы даведаемся, што ўяўляў сабой сярэднявечны замак; звернем увагу на прыметы, якія дазваляюць пазнаць замак сярод іншых пабудоў. Для гэтага ўважліва праслухайце наступны фрагмент.

- Першыя замкі на Беларусі былі пабудаваны ў 12-13 стагоддзях у часы Полацкага княства. Спачатку гэта былі драўляныя пабудовы. 
- Сам замак звычайна складаўся са сцен і вежаў, замкавага двара і палаца князя.
    - Якiя прыметы дазваляюць нам пазнаць замак сярод iншых пабудоў? (Вежа або вежы,  высокiя ўмацаваныя сцены, брама, рашотка ў браме - герса, пад'ёмны мост, акенцы-байнiцы, высокi земляны вал вакол замка, роў з вадой). (слайды 7-14)
б) знаёмства з маршрутнымi лiстамi (дадатак 4)

- Цяпер звярніце ўвагу на маршрутныя лісты, якія ляжаць у кожнай групе і скажыце, у якiя гарады мы  сёння завітаем? (Ліда, Крэва, Сынковічы, Гродна, Нясвіж, мястэчка Мір, Гальшаны) (слайд15)
- Дарэчы, у кожнага з вас будзе яшчэ i ўласны маршрутны лiст, якi адначасова з'яўляецца вашым апорным канспектам. Таму, калi вы пачуеце нешта цiкавае, можаце пазначаць у сваiх канспектах.
Праблемнае пытанне (на дошцы)

??? Чаму большасць замкаў узводзілася на межах краины???
в) падарожжа
1) Лiдскi замак (слайды 16-18)
             - Ітак, адпраўляемся ў падарожжа. Першы прыпынак – у горадзе Ліда.

- Лідскі замак быў узведзены ў XIV ст. (1323 г.) па загадзе князя Гедзіміна. Ён узнік у тыя трывожныя часы, калі націск крыжакоў на беларускія і літоўскія землі дасягнуў найбольшай моцы.Лідскі замак будавалi  каля 5 гадоў. Гэты замак адносіўся да адных з самых лепшых абарончых збудаванняў. Таўшчыня яго сцен была тры метры, вышыня – 20 м., а даўжыня – 500 метраў (паўкіламетра). Замак быў абкружаны ровам шырынёй  20 метраў. 
- Скажыце, калі ласка, якія запісы з’явяцца ў нашых маршрутных лістах пра Лідскі замак? (…)

2) Крэўскi замак (слайды 19-21)

- Наступны наш прыпынак - вёска  Крэва.

 Крэўскi замак пабудавалі ў 30-я гады XIV ст. Ён велічна паўстаў між высокіх пагоркаў.Так загадаў калісьці вялікі князь Гедзімін. Крэўскі і Лідскі замкі амаль блізняты. Яны былі чатырохвугольнымі і мелі па дзве вежы ў вуглах.
На жаль сёння ад замка засталіся толькі руіны. Але з Крэўскім замкам звязана цікавая  гісторыя. Звернемся да падручніка і прачытаем пра гэтую гісторыю (ст. 73-74)
- А цяпер давайце паўторым. Што вы даведаліся пра Крэўскі замак? Якія запісы ў вас з´явіліся? (…)

- Дык што загадаў пабудаваць Вітаўт?(Сынковіцкую царкву)

Як вы думаеце, чаму яна так назывецца?(вёска Сынковічы)
3) Сынковiцкая царква (слайды 23-24)
-  Разгледзьце малюнак. Што вы бачыце? (крэпасць-замак-царкву)

-  Якiя элементы будынка нагадваюць крэпасць? (магутныя сцены, вежы, вузенькiя акенцы, якiя размешчаны высока ад зямлi i нагадваюць сабой байнiцы)        

               -  Як можна даказаць, што будынак выконвае ролю царквы? (…)
- На дадзеным фрагменце адлюстраваны фотаздымак Сынковіцкай царквы. Пабудавана яна ў Зельвінскім раёне ў  1407 годзе.
               - Неспакойнае жыццё ў тыя часы прымушала нават цэрквы будаваць з тоўстымі сценамі, невялікімі вокнамі-шчылінамі, з бакавымі ўмацаванымі вежамі для назіранняў. Таму Сынковіцкая царква,  якая выратавала князя Вітаўта, таксама была добрым сродкам абароны. 
            - Якія звесткі мы зафіксіруем ў маршрутным лісце? (…)

4) Гродна (слайды 25-27)

- Згодна з загадам князя Вітаўта ў канцы XIV ст. быў пабудаваны каменны замак у Гродне. Ён меў цікавую канструкцыю моста, якую вы можаце бачыць на старадаўняй карціне.Трэба сказаць, што гэты замак шмат перабудоўвалі.
У  сярэдзіне XVII ст. замак быў разбураны ў час руска-польскай вайны. Яго адбудавалі. Потым ён быў знішчаны шведамі ў час Паўночнай вайны (пачатак XVIII ст.). У сярэдзіне XVIII ст. быў пабудаваны новы замак, а стары перабудавалі ў царскія казармы. Зараз замак адрамантаваны і з’яўляецца музеем.
Физкультхвілінка

- !!! А зараз кожная група будзе падарожнiчаць самастойна
- Вы наведаеце 3 замкi: Мiрскi, Нясвiжскi і Гальшанскі. Там вас чакаюць экскурсаводы, якiя вам дапамогуць пазнаёмiцца з iнфармацыяй i ўбачыць шмат цiкавага. (З гэтага моманту з групамi пачынаюць працаваць экскурсаводы - падрыхтаваныя вучнi. Кожны экскурсавод у сцiслай форме распавядае пра «свой» замак i паказвае малюнкi i фотаздымкi. Экскурсiя адбываецца на працягу 4-5 хвiлiн, потым турысты пераходзяць да наступнага экскурсавода. Такiм чынам, кожны экскурсавод знаёмiць з iнфармацыяй кожную з трох турыстычных груп,  а кожная група павiнна пабываць ва ўсiх трох замках.) 
- Давайце ўзгадаем, што вы запомнілі і запісалі пра Мірскі замак? (слайд 28)

…

- Якія запісы з’явіліся ў вас пра Нясвіжскі замак? (слайд 29)

…

- Яшчэ вы пачулі пра Гальшанскі замак. (слайд 30)

…

Праблемнае пытанне /адказ/
г)замацаванне

1) праца з картай (у парах)
- Паспрабуйце адшукаць на карце дапаможнiка (а потым на дошцы)  тыя замкi, пра якiя вы сёння пачулi. 

  2) індывідуальная праца

- Злучы адпаведную лічбу замка з яго асаблівасцю (дадатак 4)
  3) праверка
Адзнакі

5. Дамашняе заданне
     - Абапiраючыся на тэкст падручнiка i тую iнфармацыю, якую вы атрымалi на сённяшнiм уроку, скласцi апорны канспект пра адзiн з замкаў.
Д/З : ст. 71-77 скласці апорны канспект пра адзін з замкаў.

              6.Падвядзенне вынiкаў
         - Наша падарожжа заканчваецца. Сёння мы пабывалі пад сценамі старажытных замкаў, большасць з якiх знаходзiцца на тэрыторыi Гродзенскай вобласцi. Некаторыя з iх вы бачылi сваiмi вачыма. Некаторыя яшчэ чакаюць вас. Каб iх убачыць, неабходна толькi жаданне. 
- Да нашых дзён, на жаль, няшмат засталося замкаў – у гэтым вінаваты не толькі час, але і наша ўласная няўвага. Замкі – агульнанародная гордасць, бо ствараліся яны непасрэдна народам, яго намаганнямі і талентам. Сёння замкі – гістарычны скарб. І зберагчы гэты скарб – абавязак кожнага з нас. 

        7. Рэфлексiя
      - Я  прапаную вам прадоўжыць адзін з гэтых сказаў… (слайды 31)

- Наш урок заканчваецца і я хачу сказаць…
- Мне больш за ўсё ўдалося…

- Я атрымаў(ла) ад гэтага ўрока…
- Магу сябе пахваліць за…

- Магу пахваліць аднакласнікаў за…

